
lemuiluiluv a kuzap

izuwa tjaucikel na ramaljemaljeng, a naparulikezalj a kivalidi ta i tja
garaus a namaljingedjelj a ginaljan a itjen a kacalisiyan a sevuculj, izuwa a
nakisan lemuilu a paljakeljakev ta ginaljan a vucelacelay a nagaljelam a
mui, “ kuzap > aya itjen. maretimaljimalji a tja kakaiyan izuwa a
“ garudradrudray” aya, izuwa a “ ljegeljeq ” aya! malain tu tjelu tu sepajt tu
lima nu ika unem izuwa nu tjaliyav tu pida uta. vaivaik a ljemuiluv ta
ginaljan tiamadju izuwa nu vaik a matjumadgaljan, palain tu sikapalisi na
pulingav sa namagati a tja pacikelen a pasaqginaljan. nu tja secevungan i
dalan tiamadju tja kilavaranan tu maya ljiyacada avan nu secevung sun ta
tjumaljiyagaljan a ika napulingalingav tja nu sun duratan sun tjayain sa natja
pacikeli. aizuwa ““ kuzap  ika magati a tja kidjadjasan a patavat a
penagetelengan, kumalji a su patavaten a pasacadja nu ika varung nimadju
cimikel sakamaya a semazuwa ta kakaizuwanan.

kasicuwayan izuwa tisa garigaran a pualjak tu maljelima a ugaljagaljay,
izuwa kaita a gadav nakiciyur ta matjaljaljak tiamadju a semavaruwa, manu
djemumak tiamadju ta zuwa lima a nagaljelam a mui, avancua semamalji sa
kinamalangan aya, giljain sa patjumagi niamadju. kamasulem sa taged

tiamadju a tacekeljan izuwa za ljingav a kemasi casav ta paljing a keljan a

ku aljak a ti tjaniganigay aya! sipaumalj sipaumalj a puliyaliyav a givu
nazuwa i casav. kivatagan ni garigaran a marekaljak nimadju, aku givuivu
sakamaya sa timadju tu keljan a ku aljak aya, izuwa nu ljinulju a
kemasivavuwa a anema ayain a marekaljak? patevela a marekaljak nimadju
tu ika tiamen a naljemulju avan zuwa gali nimadju a naljemulju ta zuwa i
demet ta gavuwavuwan a mui, sa patjumagi niamadju. migacalj a kina sa
alapi azuwa mui sa vuljugan a pasacasav a pakagezung, malangedangedanan
a zuwa timadju i casav a keljan a ku aljak ayaya! ta sivulug na kina a mui
inika nazaleljen azuwa gaciljay, matu izuwa a caucau a natemavelak. vaik
anga sakamay aza timadju ika napalikuz anga!

avan nu sikamaya a malalap ta ika nimun a nemanga aya
ramaljemaljeng tja nu itjen, avan nu tjukuyain mun na malain tu anema aya!
nakuya a ika tjapasusuwan a tjaucikel a tatuluwan na vavulungan izuwa nu
tja sikamanguwag, pinukakudan sakamaya a nemanemanga na nagemati a
cemas tu tja sikaselapay tu tja sikamanguwagq, maya a mavarung a maqutjav,

Izuwa sakamaya a kinuletj na cemas!

